
(7) మూడువేలా ఏళ్ల వెనకే

      ఈడువచ్చిన గ్రీకు బాలుడు

      ఆడుకొనెనే గ్రీసుదేశానా


                 ఓ అడవిమల్లెల అందందానా

                 గ్రీకు బాలుడు ఎండీమియానంటా !


(8) ఎండీమియాను అందకాడూ

      అందమునకే అందకాడూ

      గంధములు తావిందులిడు అర

      వింద ముఖమువాడు కందునిపోలే


                సుందరుడు ఆ ఎండిమియానంటా

                ఓ చెందమ్మీ మోముదానా

                ఎండీమియానూ గ్రీకుబాలకుడే !


(9) ఆలమందల తోలుకుంటూ

      చేలదాపుల ఏటిఒడ్డుల

      తేనెపాటల పాడుకుంటూ


                తానె తిరిగెనె ఎండీమియానంటా

                ఓ మీనుకన్నుల మించుబోడీ

                కోనలోనే ఆవులకాసే గొల్లవాడే గ్రీకుబాలకుడూ !


(10) వెలిగిపోయే కలువ రాజూ

       కలిమిలల్లిన కడలి రాజూ

